unseen: Pliny Ep 2.6

1 Longum est altius repetere nec refert, quemadmodum acciderit, ut homo minime familiaris
cenarem apud quendam, ut sibi videbatur, lautum et diligentem, ut mihi, sordidum simul et
sumptuosum. 2 Nam sibi et paucis opima quaedam, ceteris vilia et minuta ponebat. Vinum etiam
parvolis lagunculis in tria genera discripserat, non ut potestas eligendi, sed ne ius esset recusandi,
aliud sibi et nobis, aliud minoribus amicis - nam gradatim amicos habet -, aliud suis nostrisque
libertis. 3 Animadvertit qui mihi proximus recumbebat, et an probarem interrogavit. Negavi. 'Tu
ergo' inquit 'quam consuetudinem sequeris?' 'Eadem omnibus pono; ad cenam enim, non ad notam
invito cunctisque rebus exaequo, quos mensa et toro aequavi.' 4 'Etiamne libertos?' 'Etiam;
convictores enim tunc, non libertos puto.'

Vocabulary
refert: it is of importance

quemadmodum: how

accidere ut: it happens that, it is the case that
apud (+ acc): (here) at the house of

quidam, quaedam, quiddam: a certain
diligens: caeful; thrifty, economical

opimus, a, um: rich, sumptuous

minutus, a, um: small in size, small in amount
laguncula, ae (f): a small flask

discribo, bere, psi, ptum- to distribute, allot; divide up
1us, iuris (n)- right

recuso, are, avi, atum: to decline; reject
gradatim (adv): by order of preference

probo, are, avi, atum: to approve

nota, ae (f): mark; mark of disgrace, slur
convictor, oris (m): friend, companion



